
Penataran Ilmu dan Bahasa 
(PPill), Universiti Malaysia Sabah 
(UMS) akan menganjurkan 
Bengkel Pendarasan Islam 2014 
selama dua hari bennula 18 
November ini. 

Bengkel penyelidikan 
mengkhusus dalam pengajian 
Islam itu adalah program julung 
kali dianjurkan dan merupakan 
anjuran bersama Himpunan 
Masjid-Masjid Negeri Sabah 
(HMNS). 

Pengerusi Pendarasan Islam 
2014, Dayang Hafizah Awang 
Basir berkata, tujuan program 
itu diadakan adalah memberi 
peluang kepada peserta 
bengkel menambah ilmu 
pengetahuan berhubung aspek 
penyelidikan. 

Menurutnya, bidang 
penyelidikan merupakan 
tunjang dalam menghasilkan 
penemuan-penemuan ilmu 
baharu yang memberi manfaat 
kepada masyarakat. 

"Penyelidikan berkualiti 

perlu menjadi keutamaan 

agar penemuan-penemuan 

ilmu baharu dapat dicapai, 

seterusnya memberi manfaat 

kepada kehidupan seharian;' 

katanya di sini baru-baru inL 


Jelasnya, penyelidikan 
dalam pengajian Islam bukan 
satu perkara yang asing, malah 
bidang sains penyelidikan 
Islam dapat dilihat menerusi 
proses istinbat hukum yang 
diamalkan oleh golongan 
ilmuan Islam terdahulu. 

Bagaimanapun katanya, tidak 
dapat dinafikan cabaran dan 
keperluan semasa dalam dunia 

. penyelidikan yang berkembang 
pesat perlu disahut oleh para 
penyelidik dalam bidang 
pengajian tersebut. 

"Bengkel ini nanti akan 
berusaha menonjolkan keunikan 
dalam mengetengahkan aspirasi 
pendarasan yang mengangkat 
elemen penyelidikan dan 
pengajian Islam secara khusus. 

"Bertemakan 'Revisi 
Kerangka Metode Kajian Dalam 
Pengajian Islam', bengkel ini 
juga diharap mampu menjadi 
platfonn bagi menyediakan 
medan perbincangan golongan 
akademik dan profesional 
dalam menyuburkan budaya 
penyelidikan berkualiti;' 
tambahnya. 

